
CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E O ORGANISMO AUTONOMO RESIDENCIA DE MAIORES NOSA
SENORA DO CARME SARRIA PARA O MANTEMENTO DA RESIDENCIA DE
MAIORES NOSA SENORA DO CARME DURANTE O EXERCICIO 2026

Lugar e data da sinatura dixital
REUNIDOS

Dunha parte, Fabiola Garcia Martinez, actuando en nome e representacidon da
Conselleria de Politica Social e Igualdade, na sua condicion de conselleira de Politica
Social e Igualdade, nomeada polo Decreto 44/2024, do 14 de abril, en uso das
facultades que lle vefien atribuidas no artigo 34 da Lei 1/1983 do 22 de febreiro, de
normas reguladoras da Xunta e da sua Presidencia, asi como no Decreto 42/2024, do
14 de abril, polo que se establece a estrutura organica da Xunta de Galicia, no
Decreto 49/2024, do 22 de abril, polo que se fixa a estrutura orgdnica das
consellerias da Xunta de Galicia, no Decreto 139/2024, do 20 de maio, polo que se
establece a estrutura organica da Conselleria de Politica Social e Igualdade e no

establecido no Acordo do Consello da Xunta de Galicia, do 27 de marzo de 1991.

Doutra parte, Claudio Melquiades Garrido Martinez, na sia condicion de alcalde-
presidente do Concello de Sarria, actuando en nome e representacion do
Organismo Auténomo Residencia de Maiores Nosa Sefiora do Carme Sarria, con
numero de identificacion fiscal Q2701041B e domicilio na ria Hermanas Garcia
Vazquez n° 25, Sarria, Lugo, segundo resulta da certificacion expedida pola
Secretaria Xeral do Concello de Sarria, na que consta que ostenta a representacion

legal do dito organismo auténomo local.

Intervefien en funcidn dos seus respectivos cargos, e no exercicio das facultades que

para convir no nome das entidades que representan tefien conferidas
EXPONEN

Primeiro. As Administracions Publicas poden celebrar convenios de colaboracion

con outras administracions ou entes de dereito publico e con persoas fisicas ou
xuridicas ao abeiro do disposto no capitulo VI do titulo preliminar da Lei 40/2015,

do 1 de outubro, do réxime xuridico do sector publico.

Segundo.- Que o Estatuto de autonomia de Galicia encomenda aos poderes publicos
galegos a obriga de promover as condicidns para que a liberdade e a igualdade do
individuo e dos grupos en que se integran sexan reais e efectivas, ademais de
remover os atrancos que impidan ou dificulten a sua plenitude e de facilitar a

participacidn de todos os galegos na vida politica, econdmica, cultural e social.

Que a Comunidade Autonoma de Galicia, segundo o establecido no artigo 27.23 do
Estatuto de autonomia de Galicia, en consonancia coas competencias outorgadas as
comunidades auténomas polo artigo 148.1.20 da Constitucion espafiola, ten
competencia exclusiva en materia de asistencia social, polo que, na sda virtude

aprobouse a Lei 13/2008, do 3 de decembro, de servizos sociais de Galicia.

Terceiro.- Que a Conselleria de Politica Social e Igualdade é o 6rgano superior da
administracion autonédmica ao que lle corresponde as competencias en materia de
servizos sociais, e consecuentemente a atencién do colectivo de persoas maiores,
conforme ao Decreto 139/2024, do 20 de maio, polo que se establece a estrutura
organica da Conselleria de Politica Social e Igualdade, e en aplicacién da Lei 13/2008,
do 3 de decembro, e da Lei 39/2006, do 14 de decembro, de promocion da autonomia
persoal e atencién as persoas en situacion de dependencia. En particular, ten
encomendadas as funcions relativas ao fomento e & promocién de actuaciéns e
medidas favorecedoras da plena participacién das persoas maiores na sociedade e
da mellora da sua calidade de vida, asi como todas aquelas acciéns que faciliten a

sUa promocion, integracion social e participacion activa.

Cuarto.- Que o Decreto 193/2011, do 6 de outubro, polo que se regulan

especialidades nas subvenciéns as entidades locais galegas, unifica os criterios

nos procedementos de concesidon, xestién e xustificacion das subvencidns as
entidades locais galegas para evitar disfuncions administrativas e inseguridade

xuridica e establecer unha serie de mecanismos que tefian como principio

inspirador a lealdade institucional nas relacions subvencionais entre a

Administracion autondmica e as entidades locais.

Quinto.- De conformidade co disposto na Lei 13/2008, do 3 de decembro, de
servizos sociais de Galicia, correspdndelles aos concellos o exercicio de
competencias en materia de servizos sociais no seu ambito territorial. Asi mesmo,
para a mellor atencidn das necesidades sociais da sla poboacion e unha vez
garantida a prestacién dos servizos sociais comunitarios basicos, os concellos
poderan crear, xestionar e manter servizos sociais especializados, en coordinacion
coa Xunta de Galicia e de acordo co catalogo de servizos sociais. Neste marco, o
Organismo Auténomo Residencia de Maiores Nosa Sefiora do Carme Sarria
constitlie o ente instrumental encargado da xestidn da Residencia de Maiores
“Nosa Sefiora do Carme”, recurso de atencidén residencial a persoas maiores
situado no termo municipal de Sarria, cuxo funcionamento ordinario require a
cobertura dos gastos de persoal necesarios para garantir a continuidade do

servizo.

Sexto.- O Organismo Autonomo Residencia de Maiores Nosa Sefora do Carme
Sarria figura inscrito no Rexistro Unico de Entidades Prestadoras de Servizos
Sociais co numero E7842, de conformidade co previsto nos artigos 66 e 67 da Lei

13/2008, do 3 de decembro.

Sétimo.-A concesidn da subvencion responde & concorrencia de razéns de interese
publico e social, ao estar dirixida a contribuir ao mantemento dun recurso
residencial destinado a atencidn de persoas maiores no termo municipal de Sarria.
Tratase dun centro xa existente e en funcionamento, xestionado polo Organismo
Autonomo Residencia de Maiores Nosa Sefiora do Carme Sarria, que presta unha
atencion continuada a persoas usuarias que se atopan nunha situacion de especial
vulnerabilidade e cuxa adecuada atencidn constitue un obxectivo plenamente
incardinado nas competencias da Administracion autondmica en materia de

servizos sociais.

A continuidade do funcionamento deste recurso presenta, por tanto, unha

evidente relevancia publica, na medida en que permite dar resposta a necesidades

asistenciais reais e inmediatas da poboacion maior.

Oitavo.- O caracter singular que xustifica a concesién directa da subvencién
mediante o presente convenio, ao abeiro dos artigos 19.4.c) e 26 da Lei 9/2007, do
13 de xufio, de subvencions de Galicia, e do artigo 40 do Decreto 11/2009, do 8 de
xaneiro, fundamentase na concorrencia de razéns de interese publico e social,
directamente vinculadas & necesidade de asegurar a continuidade dun recurso
residencial esencial para a atencién as persoas maiores no termo municipal de

Sarria.

A residencia constitie un recurso de atencion residencial xa implantado e en
funcionamento. Non obstante, o centro presenta un déficit de explotacion, na
medida en que os ingresos ordinarios asociados @ sua actividade non permiten
atender de forma suficiente os gastos necesarios para manter a prestacion do

servizo en condicidns adecuadas de estabilidade, continuidade e calidade.

Esta situacion require o apoio financeiro da Administracién autondémica para
compensar a insuficiencia dos ingresos ordinarios do centro e garantir o

mantemento do servizo residencial en favor das persoas maiores usuarias.

A resposta a esta necesidade materializase mediante a achega da Administracién
autondmica a través dun instrumento de concesion directa. A subvencion ten por
finalidade soster un recurso asistencial determinado e asegurar a continuidade do
servizo que presta. Esta finalidade excliue unha loxica de concorrencia entre
proxectos alternativos, xa que non se pretende valorar comparativamente
distintas solicitudes. O elemento singular do suposto atdpase na obxectiva
situacién econdmica do centro e na necesidade de preservar un servizo xa
operativo. En consecuencia, non resulta procedente unha convocatoria publica en

réxime de concorrencia competitiva.

Noveno.- Que ambas as duas partes consideran de interese comun, para o
cumprimento das suas respectivas funcions, establecer unha férmula de

colaboracién para contribuir ao financiamento parcial dos gastos de persoal

vinculados ao funcionamento ordinario da Residencia de Maiores “Nosa Sefiora do
Carme”, xestionada polo Organismo Auténomo Residencia de Maiores Nosa Sefora
do Carme Sarria, correspondentes aos dous primeiros meses do exercicio 2026 co
fin de garantir a continuidade da atencién residencial prestada ds persoas maiores

usuarias do centro.

Por todo elo, as partes comparecentes, na representacién que ostentan acordan

asinar o presente convenio de colaboracidn en base as sequintes,
CLAUSULAS
PRIMEIRA. Obxecto

O obxecto do presente convenio é regular a colaboracién entre a Conselleria de
Politica Social e Igualdade e o Organismo Auténomo Residencia de Maiores Nosa
Sefiora do Carme Sarria para contribuir, mediante a concesion directa dunha
subvencion, ao financiamento parcial dos gastos de persoal vinculados ao
funcionamento ordinario da Residencia de Maiores “Nosa Sefiora do Carme”,
correspondentes ao periodo comprendido entre o 1 de xaneiro e o 28 de febreiro
de 2026.

SEGUNDA. Gastos subvencionables

Seran subvencionables os gastos de persoal vinculados ao funcionamento
ordinario da Residencia de Maiores “Nosa Sefiora do Carme”, xestionada polo
Organismo Auténomo Residencia de Maiores Nosa Sefiora do Carme Sarria,
correspondentes aos dous primeiros meses do exercicio 2026, nos termos e co

desglose recollido na memoria econémica incorporada ao expediente.
TERCEIRA. Obrigas e documentacion

En virtude do disposto na Lei 38/2003, do 17 de novembro, xeral de subvencidéns e

no Real Decreto 887/2006, do 21 de xullo, polo que se aproba Regulamento da Lei
38/2003, do 17 de novembro, xeral de subvenciéns; na Lei 9/2007, do 13 de xuio, de

subvencions de Galicia, e no Decreto 11/2009, do 8 de xaneiro, polo que se aproba

o Regulamento da Lei 9/2007, do 13 de xufio, de subvencidons de Galicia, e no
Decreto 193/2011, do 6 de outubro, polo que se regulan especialidades nas
subvenciéns as entidades locais galegas, o Organismo Auténomo Residencia de
Maiores Nosa Sefiora do Carme Sarria estara obrigado a presentar ante a

Conselleria de Politica Social e Igualdade a seguinte documentacién:

a) Declaracion comprensiva de todas as axudas e subvencions solicitadas ou
concedidas para as mesmas actuacions ou, de ser o caso, unha declaracién de que

non solicitaron nin percibiron outras axudas ou subvencidns.

b) Declaracién responsable, subscrita polo representante da entidade, de non
estar incursa nas prohibiciéns para obter a condicion de beneficiaria de
subvencidéns sinaladas nos apartados 2 e 3 do artigo 10 da Lei 9/2007, do 13 de

Xuno.

c) Declaracién responsable do cumprimento da obriga establecida no artigo 4.1 do
Decreto 193/2011, do 6 de outubro, en canto ao cumprimento do deber de remision

ao Consello de Contas das contas xerais de cada exercicio.
CUARTA. Orzamento

1. A Conselleria de Politica Social e Igualdade achegara a cantidade de cento corenta
e cinco mil euros (145.000,00 €), con cargo & aplicacion orzamentaria
08.05.312E.460.0 e cdédigo de proxecto 2022 116 dos orzamentos xerais da

Comunidade Auténoma de Galicia para o ano 2026.

2. A achega autondmica terd caracter de financiamento parcial e destinarase ao
pagamento dos gastos de persoal da residencia efectivamente realizados no

periodo comprendido entre o 1 de xaneiro e o 28 de febreiro de 2026.

3. O custo total dos gastos de persoal correspondentes ao dito periodo ascende a
190.771,78 euros. A achega da Conselleria de Politica Social e Igualdade representa
0 76,01 % (145.000,00 €) do custo e o importe restante, por 45.771,78 euros, sera
asumido polo Organismo Autédnomo Residencia de Maiores Nosa Sefiora do Carme

Sarria. A estes efectos, consideraranse gastos subvencionables os previstos no

artigo 29 da Lei 9/2007, do 13 de xufio.
QUINTA. Obrigas da entidade beneficiaria

1. En cumprimento do artigo 11 da Lei 9/2007, do 13 de xufio, do Decreto 11/2009,
do 8 de xaneiro e do Decreto 193/2011, do 6 de outubro, son obrigas da entidade

beneficiaria:

a) Cumprir os requisitos para obter a condicion de entidade beneficiaria

estipulados no artigo 10 da Lei 9/2007, do 13 de xufio.

b) Cumprir todos e cada un dos obxectivos, actividades e proxectos, adoptar os
comportamentos que fundamentaron a concesion da subvencion e cumprir os
compromisos asumidos con motivo desta. Noutro caso, procederd o reintegro

total ou parcial, atendendo aos criterios establecidos no convenio.

c) Xustificar ante a Conselleria de Politica Social e Igualdade o cumprimento dos
requisitos e das condicions, asi como a realizacion da actividade e o cumprimento

da finalidade que determinen a concesion ou o gozo da subvencion.

d) Someterse as actuacions de comprobacion, que efectuara o drgano concedente,
asi como a calquera outra actuacién de comprobacién e control financeiro, que
poidan realizar os 6rganos de control competentes, tanto autonémicos coma
estatais ou comunitarios, para o que se achegard canta informacion lle sexa

requirida no exercicio das actuaciéns anteriores.

e) Comunicarlle ao 6rgano concedente a obtencién doutras subvencions, axudas,
ingresos ou recursos para a mesma finalidade, procedentes de calquera
administracidon ou entes publicos ou privados, nacionais, da Unién Europea ou de
organismos internacionais, asi como a modificacién das circunstancias que
fundamentasen a concesién da subvencién. Esta comunicacion debera efectuarse
no momento no que se cofieza e, en todo caso, con anterioridade a xustificacion da

aplicacion dada aos fondos percibidos.

f) Dispofier dos libros contables, rexistros dilixenciados e demais documentos

debidamente auditados nos termos esixidos pola lexislacion mercantil e sectorial
aplicable 4 entidade beneficiaria en cada caso, asi como cantos estados contables
e rexistros especificos sexan esixidos polas bases establecidas no convenio, coa
finalidade de garantir o axeitado exercicio das facultades de comprobacion e

control.

g) Conservar os documentos xustificativos da aplicacion dos fondos recibidos,
incluidos os documentos electrdnicos, en tanto poidan ser obxecto das actuacions

de comprobacién e control.

h) Incluir na publicidade e en todo tipo de documentacién e informacion
relacionada coas actividades obxecto das actuacions subvencionadas a través do
convenio e nos lugares onde estas se realicen: “subvencionado pola Xunta de

Galicia — Conselleria de Politica Social e Igualdade”, co seu respectivo logotipo.

i) Proceder ao reintegro dos fondos percibidos nos supostos previstos no artigo 33
da Lei 9/2007, do 13 de xufio, e artigo 74 e seguintes do Decreto 11/2009, do 8 de

xXaneiro.

j) Presentar a documentacién trala sinatura do convenio e no momento da
xustificacion parcial e/ou total, de conformidade co indicado na normativa de

subvencions.

2. Asemade, o Organismo Auténomo Residencia de Maiores Nosa Sefiora do Carme
Sarria, en tanto que entidade beneficiaria dunha subvencién, estara obrigado a
subministrar @ Conselleria de Politica Social e Igualdade, logo de requirimento,
toda a informacion necesaria para o cumprimento por aquela das obrigas
previstas no Titulo | da Lei 1/2016, do 18 de xaneiro, de transparencia e bo
goberno. No caso de incumprimento desta obriga estarase ao disposto no artigo

4.4 da citada lei.

SEXTA. Compatibilidade con outras subvencions

A subvencién prevista neste convenio é compatible con outras subvencidns,

axudas, ingresos ou recursos para a mesma finalidade, procedentes de calquera

Administracion ou entes publicos ou privados, nacionais, da Unién Europea ou de

organismos internacionais.

O importe da subvencién en ningun caso podera ser de tal contia que, illadamente
ou en concorrencia con subvencions ou axudas doutras administracions publicas
ou doutros entes publicos ou privados, nacionais ou internacionais, supere o custo

total dos gastos de persoal correspondentes ao periodo subvencionable.
SETIMA. Forma de pagamento

1. Respecto ao pagamento e forma de xustificacion da subvencién estarase ao
disposto na Lei 38/2003, do 17 de novembro, no Real Decreto 887/2006, do 21 de
xullo, na Lei 9/2007, do 13 de xufio, Decreto 11/2009, do 8 de xaneiro, e no Decreto
193/2011, do 6 de outubro.

2. O libramento farase nunha conta corrente da que sexa titular o Organismo
Autonomo Residencia de Maiores Nosa Sefiora do Carme Sarria nas seguintes

condicions:

a) Realizarase un Unico pagamento, por importe maximo de cento corenta e cinco
mil euros (145.000,00 €), logo da presentacién e comprobacion da documentacién
xustificativa correspondente aos gastos de persoal vinculados ao funcionamento
ordinario da Residencia de Maiores “Nosa Sefiora do Carme”, xestionada polo
Organismo Auténomo Residencia de Maiores Nosa Sefiora do Carme Sarria,
correspondentes ao periodo comprendido entre o 1 de xaneiro e o 28 de febreiro
de 2026.

b) En ningun caso o pagamento poderd superar o importe maximo da subvencidn
nin o custo efectivamente xustificado polo Organismo Auténomo Residencia de

Maiores Nosa Sefiora do Carme Sarria.

c) Ao realizarse o pagamento logo da xustificacién dos gastos, non se prevé
pagamento anticipado nin pagamento & conta, polo que non resulta precisa a

constitucién de garantia.

d) Con caracter previo ao pagamento podera consultarse, salvo oposicion por
parte da entidade interesada, o cumprimento das suas obrigas tributarias, coa
Seguridade Social e coa facenda da Administraciéon Publica da Comunidade
Auténoma de Galicia, asi como non ser debedora por resolucién de procedemento
de reintegro. De opofierse tera que facelo de xeito expreso tal e como sinala o
artigo 28 da Lei 39/2015, do 1 de outubro, do procedemento administrativo comun
das administraciéns publicas e achegar os xustificantes ou documentacion

necesaria para acreditar o seu cumprimento.
OITAVA. Gastos subvencionables e documentacion xustificativa

1. Son gastos subvencionables os gastos de persoal vinculados ao funcionamento
ordinario da Residencia de Maiores “Nosa Sefiora do Carme”, xestionada polo
Organismo Autonomo Residencia de Maiores Nosa Sefiora do Carme Sarria,
correspondentes aos dous primeiros meses do exercicio 2026, de acordo coa
relacion de gastos, conceptos, importes e porcentaxes de imputacién recollidos na
memoria econdmica incorporada ao expediente, sempre que cumpran os requisitos
fixados polo artigo 29 da Lei 9/2007, do 13 de xufio. Para estes efectos,
considerarase gasto realizado cando se tefia contabilizado o recofiecemento da

obriga polo érgano competente da entidade beneficiaria.

2. O Organismo Auténomo Residencia de Maiores Nosa Sefiora do Carme Sarria
debera presentar a documentacién xustificativa antes do 31 de xullo de 2026, de

conformidade co establecido no Decreto 193/2011, do 6 de outubro.

3. Segundo o artigo 8 do Decreto 193/2011, do 6 de outubro, as entidades locais
beneficiarias estan obrigadas a xustificar ante o drgano concedente o
cumprimento da finalidade da subvencién, a realizacién da actividade ou a

adopcién do comportamento que fundamentou a stda concesidn e o seu custo real.

4. Ao tratarse dunha subvencion destinada ao financiamento de gastos correntes,
serd de aplicacidon o artigo 9 do citado decreto, polo que a conta xustificativa

debera conter:

.a) Certificacion expedida pola Secretaria do Concello de Sarria, co visto e prace da
Alcaldia ou polo 6rgano que exerza as funcions de fe publica e asesoramento legal
preceptivo respecto do Organismo Autonomo Residencia de Maiores Nosa Sefiora
do Carme Sarria, da conta xustificativa da subvencién, na que se faga constar,

como minimo, de forma detallada:
1.° O cumprimento da finalidade da subvencion.

2.° A relacién detallada dos gastos de persoal imputados, con identificacién das
persoas traballadoras, categoria profesional, periodo ao que corresponde o gasto,
importe das retribucions, importe das cotizacidns sociais, data de recofiecemento
da obriga polo érgano competente, data de pagamento e importe imputado a
subvencién. Asi mesmo, debera achegarse a documentacién acreditativa do seu
cumprimento, que incluird as ndminas do persoal imputado, os documentos de
cotizacion & Seguridade Social e os xustificantes do seu pagamento mediante

transferencia bancaria ou documento equivalente.

b) Unha relaciéon detallada doutros ingresos ou subvencions que financien a

actividade subvencionada, con indicacién do seu importe e da sua procedencia.

c) Se é o caso, os tres orzamentos que se esixen en aplicacion do artigo 29.3 da Lei

9/2007, do 13 de xufio, de subvencidns de Galicia.

5. Asemade, xunto coa conta xustificativa, no caso de oposicion expresa a consulta,
deberase achegar declaracién responsable do cumprimento das suas obrigas
tributarias e coa Seguridade Social e de non ter pendente de pagamento ningunha
débeda coa Administracién Publica da Comunidade Auténoma de Galicia ou de ser
debedora por resolucién de procedemento de reintegro, segundo o disposto no

artigo 11 do Decreto 11/2009, do 8 de xaneiro.

6. A falta de presentacion da xustificacion no prazo establecido comportard a

perda do dereito ao cobro da subvencion ou, se é o caso, o reintegro da subvencién
ou da parte proporcional non xustificada, asi como as demais responsabilidades
establecidas na Lei 9/2007, do 13 de xufio.

NOVENA. Subcontratacion

O Organismo Auténomo Residencia de Maiores Nosa Sefiora do Carme Sarria é a
entidade beneficiaria da subvencién obxecto deste convenio e asume fronte a
Conselleria de Politica Social e Igualdade a total responsabilidade pola execucidn
da actuacién subvencionada, pola sta xustificacion e polo cumprimento das

obrigas derivadas deste instrumento.

Tendo en conta a natureza da actuacidon financiada, referida ao financiamento
parcial dos gastos de persoal vinculados ao funcionamento ordinario dun recurso
residencial concreto, non poderd subcontratarse con terceiros a execucién da

actuacion subvencionada.
DECIMA. /nexistencia de relacién laboral

A subscricion do presente convenio non leva consigo relacion laboral nin
contractual entre a Conselleria de Politica Social e Igualdade e as persoas que
realicen as actividades que se subvencionan a través deste, de tal xeito que non
se lle podera esixir responsabilidade, nin directa nin subsidiaria, polos actos ou

feitos acaecidos no desenvolvemento do convenio.
DECIMO PRIMEIRA. Incumprimentos, reintegros e sancions

Producirase a perda do dereito ao cobro total ou parcial da axuda no suposto de
falta de xustificacion do cumprimento do convenio, dos deberes contidos nestas
clausulas, dos deberes contidos no artigo 33 da Lei 9/2007, do 13 de xufio, ou na
demais normativa aplicable, o que dara lugar & obriga de devolver total ou
parcialmente a axuda percibida, asi como os intereses de demora

correspondentes.

O procedemento para declarar a orixe da perda do dereito de cobramento da
axuda e para facer efectiva a devolucion a que se refire o apartado anterior serd o

establecido no Titulo Il da Lei 9/2007, do 13 de xufio.

Sempre que se cumpran os requisitos ou condicidons esenciais reflectidos no

convenio, a Conselleria de Politica Social e Igualdade podera apreciar un
incumprimento parcial e debera resolver sobre o seu alcance, aplicando a mesma
ponderacion que tivera a condicidon incumprida no convenio e, se é 0 caso,

establecendo o deber de reintegro.

Cando se trate de condicidns referentes & contia ou conceptos das actuacions
subvencionable, o alcance do incumprimento determinarase proporcionalmente ao
gasto deixado de practicar ou aplicado a conceptos distintos dos considerados
subvencionables e, se é o caso, deberan reintegrarse as cantidades percibidas en
dita proporcién. Con caracter xeral, se o incumprimento superara o 65% das
actuacidons a subvencionar a través do convenio, entenderase que dito
incumprimento é total, e deberan reintegrarse todas as cantidades percibidas e o

seus intereses de demora.

A entidade beneficiaria da subvencién regulada nestas bases seralle de aplicacion
o réxime de infraccidns e sancidns previstas no Titulo IV da Lei 9/2007, do 13 de

xufio, de subvencidéns de Galicia e no Titulo VI do seu regulamento.
DECIMO SEGUNDA. Vixencia e efectos

O presente convenio producira efectos desde a sua formalizacion e mantera a sua

vixencia ata o 31 de xullo de 2026.

O periodo subvencionable queda limitado aos gastos de persoal vinculados ao
funcionamento ordinario da Residencia de Maiores “Nosa Sefiora do Carmen”,
correspondentes ao periodo comprendido entre o 1 de xaneiro e o 28 de febreiro

de 2026, ambos os dous incluidos.
DECIMO TERCEIRA. Obrigas da publicidade

O presente convenio serd obxecto de publicidade e inscricién de conformidade co
disposto no artigo 15 da Lei 1/2016, do 18 de xaneiro, e no Decreto 126/2006, do 20

de xullo, polo que se regula o rexistro de convenios da Xunta de Galicia. Asi
mesmo, sera obxecto de publicacién e inscricion en cumprimento do disposto no

artigo 17 da Lei 1/2016, do 18 de xaneiro, o artigo 15 da Lei 9/2007, do 13 de xufio, e

no Decreto 132/2006, do 27 de xullo, polo que se regulan os rexistros publicos
creados nos artigos 44 e 45 da Lei 7/2005, do 29 de decembro, de orzamentos

xerais da Comunidade Auténoma de Galicia para o ano 2006.

As partes asinantes consenten dar publicidade dos seus datos persoais e demais
especificacidns recollidas no presente instrumento de colaboracion no Portal de

Transparencia e Goberno Aberto.

De conformidade coa Lei 38/2003, do 17 de novembro, o instrumento de
colaboracion e a informacidon sobre a subvencion serdn comunicados & Base de

Datos Nacional de Subvenciodns.
DECIMO CUARTA. /nformacién basica de proteccién de datos persoais

As partes asinantes deste convenio garantiran a confidencialidade dos datos
persoais aos que teflan acceso como consecuencia das actuacidns realizadas en
execucion deste e de conformidade co disposto na Lei orgdnica 3/2018, de 5 de
decembro, de proteccion de datos persoais e garantia dos dereitos dixitais e no
Regulamento (UE) 2016/679 do Parlamento Europeo e do Consello, do 27 de abril
de 2016, relativo a proteccion das persoas fisicas no que respecta ao tratamento
de datos persoais e a libre circulacidon de estes datos e polo que se derroga a

Directiva 95/46/CE (Regulamento xeral de proteccion de datos).

Os datos persoais recadados neste procedemento serdn tratados na sua condicion
de responsable pola Xunta de Galicia-Conselleria de Politica Social e Igualdade coa
finalidade de levar a cabo a tramitacién administrativa derivada da xestién da
concesion directa a través deste convenio que comprende verificar os datos e
documentos que a entidade interesada achegue para comprobar a exactitude
destes, levar a cabo as actuaciéns administrativas que se deriven e informar sobre

o estado de tramitacion.

O tratamento dos datos baséase no cumprimento dunha mision de interese

publico ou no exercicio de poderes publicos, conforme as referencias recollidas no

enlace — https://www.xunta.gal/informacién-xeral-proteccion-datos derivada

dunha competencia legalmente atribuida ao responsable do tratamento, asi como
o cumprimento das obrigas legais impostas ao dito responsable de conformidade
co disposto no artigo 6.1, letras c) e e) do Regulamento (UE) 2016/679 do
Parlamento Europeo e do Consello, do 27 de abril de 2016 e o artigo 8 da Lei
organica 3/2018, do 5 de decembro, e en concreto a competencia e obrigas
previstas nos preceptos basicos da Lei 38/2003, do 17 de novembro, da Lei 9/2007,
do 13 de xuio, na Lei 39/2015, do 1 de outubro, na Lei 1/2016, do 18 de xaneiro e na
Lei 4/2019, do 17 de xullo, de administracion dixital de Galicia. Con todo,
determinados tratamentos poderan fundamentarse no consentimento das
persoas interesadas, reflectindose esta circunstancia de conformidade coa

normativa de aplicacion.

A referencia & publicidade, en cumprimento da normativa de transparencia e

subvencidns, axustarase a dita normativa e coas limitacion que esta establece.

Como destinatarios os datos seran comunicados as administracions publicas no
exercicio das sUas competencias, cando sexa necesario para a tramitacion e
resolucion dos seus procedementos ou para que os cidadans poidan acceder de

forma integral @ informacién relativa a unha materia.

As persoas interesadas poderan solicitar o acceso, rectificacion, oposicion,
limitacion, portabilidade e supresion dos seus datos ou retirar, no seu caso, o
consentimento outorgado a través da sede electrdnica da Xunta de Galicia, ou nos
lugares e rexistros establecidos na normativa reguladora do procedemento
administrativo comun, segundo se recolle en https://www.xunta.gal/exercicio-de-
dereitos. O contacto coa persoa delegada de proteccién de datos e mais
informacién consultarase no enlace https://www.xunta.gal/proteccion-datos-

persoais.

DECIMO QUINTA. Comisién Mixta de sequimento

Para o seguimento e coordinacion das accions previstas no presente convenio
crearase unha comision mixta e paritaria na que estaran representadas as partes

asinantes do convenio. Esta comisidn, que se reunird por peticidon de calquera das

partes, sera o mecanismo de actuacidon conxunta para o seguimento e avaliacion das
actuacions estipuladas no presente convenio, e estarda formada por dous
representantes da Conselleria de Politica Social e Igualdade e dous representantes
do Organismo Autéonomo Residencia de Maiores Nosa Sefiora do Carme Sarria,
designados por cada unha das persoas representantes das partes asi como os seus

suplentes.

A persoa que ocupe a presidencia sera unha das persoas representantes da
Conselleria de Politica Social e Igualdade, designada pola persoa titular da

direccidn xeral competente en materia de maiores e atencidn sociosanitaria.

A persoa que ocupe a secretaria, que actuard con voz pero sen voto, asi como a sua
suplencia, sera unha persoa adscrita @ direccion xeral competente en materia de

maiores e atencidn sociosanitaria, designada pola persoa que asuma a Presidencia.

Como ¢rgano colexiado a comisidn someterase ao réxime establecido na Lei
40/2015, do 1 de outubro, do réxime xuridico do sector publico e na Lei 16/2010, do
17 de decembro, de organizacién e funcionamento da Administraciéon xeral e do

sector publico autondmico de Galicia.
DECIMO SEXTA. Réxime xuridico

O presente convenio tera caracter administrativo rexéndose nos seus efectos polo
establecido nas suas cldusulas, polo disposto na Lei 38/2003, do 17 de novembro;
no Real decreto 887/2006, do 21 de xullo; na Lei 9/2007, do 13 de xufio; no Decreto
11/2009, do 8 de xaneiro e na Lei 40/2015, do 1 de outubro. No seu defecto, para
resolver as lagoas e dubidas que puideran presentarse, rexerase polo establecido na
Lei 9/2017, de 8 de novembro, de contratos do sector publico, pola que se traspofien
ao ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro do 2014.

As cuestions litixiosas xurdidas acerca da interpretacion, modificacién e resolucién
seran resoltas pola Conselleria de Politica Social e Igualdade pofiendo os seus

acordos fin a via administrativa.

Contra elas cabe recurso potestativo de reposicion ante o mesmo dérgano que
ditou a resolucidn, sequndo o previsto no artigo 124 da Lei 39/2015, do 1 de

outubro, se a resolucion fose expresa no prazo dun mes.

Se o acto non fora expreso, podera interpor recurso de reposicion en calquera
momento a partir do dia sequinte a aquel en que se produza o acto presunto, ou
podera interpofier directamente recurso contencioso - administrativo, no prazo de
dous meses contados desde o dia seguinte & notificacion do acto que pofia fin a via

administrativa, se fose expreso.

Se non o fora, o prazo serd de seis meses e contarase, para o solicitante e outros
posibles interesados, a partir do dia seguinte a aquel en que, de acordo coa sua
normativa especifica, se produza o acto presunto, de conformidade co disposto na

Lei 29/1998, do 13 de xullo, reguladora da xurisdicion contencioso-administrativa.

Para tales efectos o tribunal competente serda o Tribunal Superior de Xustiza de

Galicia.

E en sinal de conformidade coas estipulacions do presente convenio, o asinan

ambos os dous comparecentes no lugar e na data da sinatura dixital.

Pola Conselleria de Politica Social e Polo Organismo Auténomo
Ilgualdade Residencia de Maiores Nosa Sefiora

do Carme Sarria

A conselleira O presidente

Fabiola Garcia Martinez Claudio Garrido Martinez

